
San Joan festen lehen
su printza Udaberri
dantza taldeak
piztuko du, bihar
Tolosako San Joan Jaiak inoiz baino goizago
iritsi dira aurten, eta bihar emango diete hasiera
bi asteburutan banatuta festaz gozatzeko; 
etzi, Kuadrillen Eguna ospatuko dute  // 2Atzo aurkeztu zituzten Tolosako San Joan jaiak, Arramelen. ITZEA URKIZU

FESTAKTALOGILEEN GARRA
Hasi dira Anoetako Korputs jaiak Kukua jaitsita. Herriko talogileek izan zuten suziria piztu eta pregoia
irakurtzeko ardura, herriaren esker ona jasoz. Igandera bitartean ez dute atsedenik izango anoetarrek.  // 4

Solstizioari aurrea
hartuko dio Tolosak
Bihar hasiko dira San Joan jaiak, eta Udaberri 
dantza taldearen ardura izango da txupinazoa
piztea, 60. urteurrenaren harira

Itzea Urkizu Arsuaga 

Ohi baino lehenago, ekainaren
16an, iragarri dute, aurten, Tolo-
sako San Joan jaien hasiera. Su-
ziriaren lehertzea, eta solstizio
berriaren festa. Dantzaz indar-
berritzeko ospakizuna. Aurten,
dantzak sekula baino tarte han-
diagoa izango baitu, sanjoane-
tan: Tolosako Udaberri dantza
taldeak izango du txupinazoko
suziria pizteko ardura, 60. urteu-
rrena ospatzen ari direla-eta.
Jaiak iragartzeko Arrameleko

baselizaren atarian egindako
prentsaurrekoan, Olatz Peonek
dantza taldeen sortzaileak gogo-
ra ekarri nahi izan ditu: «Garai
gogorretan sortu zuten Udabe-
rri, 1957an, Xalbador Garmendia
eta Felix Galdonak. Orduz geroz-
tik, gainera, Tolosak ez dio dan-
tza egiteari utzi eta, gaur egun,
Udaberri euskal kulturaren, mu-
sikaren eta dantzen arnasgunea
da».
Bide horretan, Onintze Har-

tsuaga eta Julen Uranga dantza
taldeko kideek nabarmendu
dute, suziria botatzea «ohore
handia» izango dela eurentzat.
Sanjoanak egun seinalatuak izan
dira, beti, Udaberrirentzat, bai
ekainaren 23ko emanaldiagatik,
baita ekainaren 24ko Bordon
dantzagatik ere. Horrela, aurten
hitzordu bat gehiago izango dute
agendan: «Ostiralean, txupina-
zoa bota eta gero, Euskal Herria
plazan emanaldia eskainiko
dugu, 22:30ean. Garai bateko
ohitura berreskuratu nahi izan
dugu urteurrenaren harira eta,
beraz, Tolosako Musika Banda
eta Erraldoi eta Buruhandien
konpartsa ere gurekin ariko dira,
Gogoan ikuskizunean».
Behin festaren lehertzea bare-

tuta, datorren larunbatak hartu-
ko du sanjoanetako hitzordu ga-
rrantzitsuenetan lehena: Kua-
drillen Eguna. Duela 27 urte
abiarazitako jaiaren arrakastak
ez du etenik eta, aurten ere, ilara
luzeen ondorioz, ordu gutxitan
agortu ziren Euskal Herria pla-

zan bazkaltzeko txartelak. Modu
horretan, 1.600 pertsona elkar-
tuko dira plazan, bazkaltzeko,
Maria Navas antolatzaileen or-
dezkariak azaldu duenez:
«12:00etan txupinazoa botako
dugu Plaza Berrian, eta hurrengo
urteko kuadrilla antolatzaileak
aukeratzeko jolasak izango dira,
gero». Eta, behin bazkari legea
eginda, urteroko plana izango
dute kuadrillek: erromeria, batu-
kada eta elektro txaranga. Aipa-

tzekoa da, gainera, Kuadrilla
Eguneko antolatzaileek aurten
proposatutako gaia Urtaroak
izango dela; irudimena martxan
jartzera deitu dituzte tolosarrak.
Tolosan sanjoanek tradiziotik

bezain berrikuntzetatik edaten
dute, eta hala azpimarratu du
Olatz Peon alkateak ere: «Horre-
gatik, iaz lehenengoz antolaturi-
ko San Joan su txikia errepikatu
egingo dugu aurten. Haurren be-
ren espazio propioa izango dute
jaietan, egunero». San Joan su
txikia hilaren 23an izango da,
19:00etan, Plaza Zaharrean, eta
ekainaren 25ean, berriz, Zumar-
diaundia izango da haurrentza-
ko gunea.

EGUN HANDIAK, 
ASTEBURUZ HANDIAGO
San Joan eguna larunbatarekin
iritsiko da aurten, eta azken ha-
markadan festak izan duen gora-
kada are gehiago haziko da, ia
ziur. Festak betiko egitura eta
antolakuntza jarraituko du hila-
ren 23an nahiz 24an, baina izan-
go da berrikuntza txikiren bat:
kanpaien kontzertua.
David Azurzaren ideia bati ja-

rriki, ekainaren 23an, Hodeiertz
abesbatzak obra berri bat txerta-
tuko du bere errepertorioan,
Santa Maria elizako kanpaiekin
batera kantatzeko. Azurzak be-
rak konposatutako lana da, eta
Tolosako Ekinbide Etxearen 50.

urteurreneko ospakizunetan
txertatu dute, herriko jaiak balia-
tuz.
Bezperaren ondoren esnatuko

da San Joan eguna, lizar hostoz
jantzita, eta eskopeta, banda,
txistulari nahiz txiribitu doinuz
apainduta. Urteroko moduan,
alardeak kapitain nagusi bat
izango du, eta aurten Justo Lillo-
ren txanda izango da: «30 urte
daramatzat alardean parte har-
tzen, eta beti kapitain lanetan
aritu izan naiz Uzturre konpai-
nian. Ohore handia da aurten
alardeko kapitaina izatea, eta
gehiago, nire azken urtea izango
dela jakinda». Lillok pozarren
nabarmendu du, gainera, ekai-
naren 24ak denbora gutxian izan
duen gorakada: «Ni hasi nintze-
nean 6 konpainia inguru ginen,
eta orain 15 konpainia ateratzen
gara: 1.500 pertsona eta 700 es-
kopeta. Oso egun polita da», dio.
Aipatzekoa da, Kabi Alai elkar-

teko eskopetari konpainiak 25
urte beteko dituela aurten; San
Joan egun berezia izango dute,
zalantzarik gabe.

GERTAKARIEI AURREA
HARTZEKO
Festa gozamenaren plaza izan
arren, gertakari makurrek ere
bete ohi dute jaia. Horregatik,
Tolosako Udalak datozen sanjo-
anetarako ere prestatu du sexu
erasoen aurrean martxan jarri
beharreko protokoloa; erasorik
gertatuz gero, jarraitu beharreko
pausoak zehaztu dituzte.
Batetik, Tolosako eragile eta

elkarte guztiei banatu diete pro-
tokoloa, eta jai berdinzaleen al-
deko bideo bat ere argitaratu
dute.
Bide beretik, ostalari eta mer-

katariek puntu moreak nahiz To-
losak ezetz! dioten kartelak itsa-
tsiko dituzte beren lokaletan. Az-
kenik, informazio paneletan eta
herriko tabernetan kartelak eta
txartel txikiak eskuragarri izan-
go dira, erasoren baten aurrean
markatu beharreko telefono
zenbakia argituz.

Udaberriko kideak, eskopetariak nahiz kuadrillak izan ziren, aurkezpenean, Olatz Peon alkatearekin batera. I. URKIZU

Ikastaroak

Marrazketa.Oskar Tena udarako
ludoteka antolatzen ari da, Marraz-
ten Akademian, ekaineko azken as-
tetik aurrera, sanjoanak eta gero,
eta uztaila osoan barrena. Informa-
zio gehiagorako, deitu 675 70 58 67
zenbakira.

Lan bila

Sukaldaria.Tolosaldeko emakume
euskaldun sukaldaria naiz eta sukal-
dean esperientzia duena. Lan hori
egiteko eskaintzen naiz. Interesa
duzuenok deitu iluntzetan,
20:00etatik 22:00etara, 
688 68 12 57 telefonora.

Gazte euskalduna.Neska gazte
euskaldun batek bere burua eskain-
tzen du goizetan edozein motatako
lanak egiteko (umeak zaintzeko,
etxeko lanak egiteko, kafetegi edo
okindegian zerbitzatzeko...). Intere-
sa dutenek, deitu telefono zenbaki
honetara: 695 75 70 45.

IRAGARKI LABURRAK

SANJOANAK 2017

Ikusi sanjoanetako egitaraua eta
jaien eduki guztia, kanal berezian:
www.ataria.eus/bereziak



«Zapalduta jarraitzen dugu»
Tolosaldean auziperatuta dauden bost gazteetako bik, gaur izango dute epaiketa, Limousin etxearen
okupazio saiakeraren harira; Intxurre tabernako atxilotutakoek, uztailaren 13an jakingo dute emaitza 

I. Terradillos / J. Artutxa

E derki oroitzen da
Ibai Julian, duela bi
urteko inauterietan
gertatutakoaz. In-
txurre taberna ingu-
ruan, bi pertsonen

arteko borroka batekin, hasi zen
guztia. «Ertzaintzaren lau auto
inguratu eta, bertako liskarra
konpontzean, taberna atarira
hurbildu ziren». 02:00ak aldera
gertatu zen, eta beraz, jende asko
zegoen bertan, gehienak berotu-
ta. «Tentsio handiko uneak bizi
izan ziren orduan, inoiz sortu be-
har ez luketenak».
Ondorioz, karga polizial bat

egon zen, eta zaurituak izan zi-
ren bi aldeetan. Ertzaintza taber-
na husten hasi zenean atxilotu
zituzten beste bi kideak. «Ni, be-
rriz, 07:00ak aldera, etxean atxi-
lotu ninduten», dio Julianek, eta
jarraitzen du, «muntai polizial
guztia eraiki zuten, jipoitu zute-
nak gu izan ginelakoan». Ordu-
tik hona, bi urte eta erdi igaro
dira. Orduan, ahozko epaiketa
ireki zuten, frogak eta lekukoak
biltzeko asmoz. Epe honetan,
egoera salatzen eta herritarrei
mezua zabaltzen aritu dira, ego-
era neurrigabea izan dela azal-
tzen. «Hau guztia igarotzean,
egoera gizarteratzea beharrez-
koa zela uste genuen», diote.
Horregatik sortu zituzten bi

plataformak, Gazteak Kalean tal-
dea eta Garden Guraso elkartea.
Manu Ayerzaren ustez, «orain-
dik ere, arlo edo adin-tarte bat
ukitu gabe zegoela nabaritzen
genuen, eta guri dagokigu hori
guztia egitea; sentimenduetatik
mugitzen garen pertsonak gara».
Eta horrela hasi ziren. «Semeen-
gatik arazo honetara heldu gara,
eta gurasoak garen aldetik inpli-
katuta gaude». Tolosan, jarrera
ona jaso dute oraingoz.

HERRITARREN BABES TXIKIA
Epaiketak amaitzean ere, aurre-
ra jarraituko dute gazteek. Izan
ere, Ertzaintzaren jarrera eta
zenbait alderdi politikoren mu-
gimenduak ikusita, «horrelako
gertaerak geroz eta gehiago izan-
go direla» uste dute, eta hemen-
dik aurrera ere, beraien beharra
egongo dela.

lako. «Gogotsu ikusten ditut, eta
lanean, egoera hau salatzeko eta
honi guztiari buelta eman ahal
izateko. Hala ere, esan beharra
dago, pertsonalki asko eragin
diela honek guztiak».
Aita-semeek, herritarrei mezu

bat transmititu nahi izan diete,
kontzientziatu nahian. Ayerza
Garden Guraso Elkarteko kidea
da eta bere hitzetan, «inork ez
pentsatzeko beti saltsan daude-
nak  zerbait egingo dutela. Mugi-
tzen denak jipoia jasotzen du eta
hori onartezina da». Aldiz, Gaz-
teak Kalean taldeko kidea da Ju-
lian, eta bere esanetan, «egoera
honen irtenbidea,  eredu politiko
berri bat eraikitzea da. Bestela,
hemendik urte batzuetara, ezi-
nezkoa izango da horrelako ego-
erak ekiditea».

Irudian, Manu Ayerza  eta Ibai Julian aita-semeak. IÑIGO TERRADILLOS

«Iritzi publikoa gure
alde dago, baina
praktika herritarra
geldirik dago, ez
batera, ez bestera»

«Sei urte eskatzen
dizkigute. Hori larria
da, eta horregatik diot
herritarren babesa
beharrezkoa dela»
MANU AYERZA ETA IBAI JULIAN
GARDEN GURASO ELKARTEKO 
ETA GAZTEAK KALEAN 
TALDEKO KIDEAK

EPAIKETEN EGUTEGIA
Ekainak 15. Limousin etxearen
okupazio saiakeraren harira, gazte-
etako bik gaur deklaratuko dute.
Uztailak 13. 2015eko inauterietan,
Tolosako Intxurre tabernan atxilo-
tutako hiru gazteen ingurukoa.

Honi guztiari erantzun bat
emateko asmoz, eragile sozialei
atxikimendu bat bidali diete,
zenbait erakundek sinatua. La-
runbatetan ere sinadurak bil-
tzen aritzen dira, Tolosan, Trian-
guloa inguruan. «Horrelakoetan,
jende ugari hurbiltzen zaigu kez-
katurik, ea zer gertatzen den ja-
kin nahian», dio Ayerzak.
«Gehienek kartzela zigorrenga-
tik hitz egiten dute, baina ez
dugu ahaztu behar, badirela ere
isun politikoak». Tolosan, 70
pertsona baino gehiagok ordain-
du dute 600 euroko isuna, Ezpa-
la gaztetxeko eserialdian parte
hartzeagatik ezarri zaiena.
«Nire ustez, erantzun edo ba-

bes herritarra ez da izan, berez
izan beharko lukeenaren berdi-
na, ez behintzat gertatu dena ja-
kinda», dio Julianek, «eta askoz
handiagoa izan beharko luke».
Beraien ustez, gai polizial hau
ere ez dute lortu guztiz azalera-
tzea, «nahi edo ez, guk ere eragin
sozial mugatuagoa dugulako».
Beraien kasuan, babes hori ema-
tera, «betiko jendea» inguratu
zaiela adierazi dute. «Iritzi publi-
koa gure alde dago, baina prakti-
ka herritarra geldirik dago, ez ba-
tera, ez bestera».
Intxurren atxilotutako hiru

gazteei ezarritako espetxe zigo-
rrari dagokionez, Julianek dio,
Audientzia Nazionaletik at koka-
tuz, Audientzia Probintzialetik
horrelako eskaera bat inoiz ikusi
gabe zegoela. «Orkatila okertzea-
gatik sei urte eskatzen dizkigute.
Hori larria da, eta horregatik diot
babesa beharrezkoa dela».

Ayerzaren kasuan, urteetan
bizi izan ditu zigor ezartzeak,
baina hala ere, «handiegiak» iru-
ditzen zaizkio isunak. «Duela
urte batzuk, banda armatuko
kide izateagatik ere, sei urteko
espetxe zigorra eskatzen zuten,
eta hori ezin da ahaztu. Argi
dago gertatu behar ez ziren ger-
takizun batzuk egon zirela, eta
nik uste oso argi dagoela zeinen
esku zegoen hori ez gertatzea».
Beraien aldetik gauzak pixka bat
baretu eta lasaitu direla uste
dute, eta Julianekin bat dator,
«gauzak guztiz desproportziona-
tuta» daudela esaterakoan.

ERREPRESIO HANDIA
«Nik errepresioa argi ulertzen
dut; zapalduta jarraitzen dugu»,
dio Julianek. Altxatu eta alterna-
tibak eraikitzen diharduten era-
gile eta taldeek, bakoitzak bere
modura, errepresioa jasotzen
duela aldarrikatzen du, Altsasu-
ko kasuan adibidez. «Guk modu
honetan jaso dugu, eta jasotzen
jarraituko dugu, bai gaur, bai
bihar, baita etzi ere». Hori «nor-
mala  eta ulerterraza» dela uste
du, eta beti horrela izango dela.
Altsasuko egoera aztertzen ja-

rrita, berriki, bertako gazte bat
isolatu dutela aipatu dute. «Zer

lortu nahi dute horrekin? Gazte-
riari presioa areagotzea. Eta zer
gertatzen da hemen? Ez dagoela
erantzunik. Eta erantzunik jaso-
tzen ez denean, indar handiagoz
erantzuten dute, ausartagoak
sentituz, astakeria handiagoak
egitera iritsi arte».
Julianen kasuan, epaiketa uz-

tailaren 13an izango du. Lehenik,
abokatuarekin egin dute bilkura,
egoera juridikoa aztertzeko. Bai
zigorra betetzeko, baita libre ge-
ratzeko aukerak dituzte. Beraz,
guztia emateko aurrera begira ja-
rraituko dutela aitortu du. «Une
honetan, gauzak hausnartu be-
har dira, lasai hartu, presarik
gabe, ikusi zein den egoera, eta
zerk baldintzatzen gaituen, gero,
erabili beharreko estrategia juri-
diko egokiena aukeratu ahal iza-
teko», dio gazteak.

GAUR, BESTE EPAIKETA BAT
Limousin etxeko okupazioaren
harira, eserialdian parte hartzea-
gatik, bi gazte daude auziperatu-
ta, eta gaur izango dute epaiketa.
«Horien kasua ez da berdina, la-
saiago daude; urte eta erdiko es-
petxe zigorra eskatzen diete, eta
eskaera horrek bi urteko langa
igarotzen ez duenez, ez dute kar-
tzelan sartzeko arriskurik», dio
Julianek. Hauen kasua, aurreko-
ena baino dinamikoagoa izan
da, duela urtebeteko kontua de-

Taloa joz eta auzolana elikatuz
Anoetako Korputs jaiei hasiera emateko pregoia bota eta suziria piztu zuten atzo Anoetako talogile
taldeko kideek. Herriaren esker ona jaso eta ilusioz gainezka hartu dute festa batzordearen gonbita. 

Jon Miranda Anoeta

H ogei laguneko tal-
dea da. 40 eta 60
urte artekoak de-
nak, kuadrilla eta
jatorri diferentee-
takoak eta taloa-

ren bueltan ingurune bat sortu
dutenak. Hiru hitzordu izaten
dituzte urtean: Dantza Soka Egu-
na, Dantzari Txiki Eguna eta
Euskal Jaia. Aurreko igandean
izan zuten azkeneko zita eta 
bostehundik gora talo saldu zi-
tuzten ordu pare batean. 
«Herriaren babes osoa dauka-

gu eta jende ikaragarri pila hur-
biltzen zaigu, oso eskertuta gau-
de», esan du Ines Urkola talogile-
ak. Bere garaian taloak egiten
ikasi ez zuelako hartu omen
zuen jendaurreko lana eta bere
zeregina, umorea jarriz, jendea
zirikatzea izaten da: «Txorakeri
pixka bat ibiltzen dut nik, baina
gainerakoak bururik altxa gabe
aritzen dira lanean». Urkolari
eman zioten atzo pregoia irakur-
tzeko ardura eta «ilusio handiz»
hartu zuen lana.

URTEZ URTE HOBETZEN
Duela bederatzi bat urte hasi zi-
ren Anoetako talogileak talde be-
zala funtzionatzen, nahiz eta Ba-
karne Garmendiak gogoratzen
duenez, aurretik ere egiten zituz-
ten Dantza Soka egunean. «Talo-
zale amorratutzat» dauka bere
burua Garmendiak eta bere ize-
bari ikasita hasi zen taloak erre-
tzen. Gero ikasitako hori erakus-
ten jardun izan du herrian eta
tailerretan parte hartu duen jen-

dearekin osatu da talogile taldea.
«Ni Legorretakoa naiz sortzez eta
hona bizitzera etortzerakoan,
bestela harremanik izango ez
nukeen jendearekin egoteko au-
kera eman dit taldeak».
Garmendia dute taldeko dina-

mizatzaile eta antolatzaile nagu-
si edo horrela hartzen dute,
behintzat, gainerako kideek. Le-
hengaiek duten garrantzian jarri
du arreta legorretarrak. «Oren-
daingo errotatik ekartzen dugu
irina eta ehotu berria izaten da,
gero horrek zerikusi handia bai-
tu masa egiterako orduan. Beste
sekreturik ez du: irinari ura eta
gatza gehitu eta sutan erre».

Plantxan aritzeko zeregina du
Koldo Aldabek eta ondoan iza-
ten du Juan Karlos Otero: «Taloa
puztu egin behar izaten da eta ez
da beti lortzen. Hala ere, nahikoa
talo itxurosoak ateratzen ditugu,
tamaina handikoak eta borobi-
lak». Urkolak jartzen omen du
«azken filtroa» eta berak esaten
du zein talo den salgarri eta zein
ez. Goxoak egongo dira gehie-
nak, aurreko igandean ere ilara
luzeak izan zituztelako talo pos-
tuan. 
«Jendeak izugarrizko pazien-

tzia hartzen du gurekin», esan
du Urkolak. Berak egiten du tra-
tua hurreratzen den jendeare-

kin. Taloa hutsa euro batean sal-
tzen dute. Osagai batekoak (gaz-
ta, hirugiharra, txistorra edo txo-
kolatea) hiru euroan eta bi osagai
baino gehiago daramatzatenak,
hiru euro eta erdian. «Gutxi iza-
ten dira, baina osagai guztiak na-
hastuta eskatzen duenik ere
bada», dio, barrez, Urkolak. 
Okasioren batean probatu

dute taloa barazkiekin eskain-
tzen eta «izugarrizko arrakasta»
izan du Aldaberen hitzetan: «Gil-
tzarriak galdeketa antolatu zuen
egunean eskaini genuen eta 15
kilo barazki prestatu genuen. Be-
rezkoa duen lehorra kentzen dio
taloari eta goxoa geratzen da».

HERRITIK HERRIARENTZAT 
Anoetan ospatzen diren festen
inguruan jarri izan dute talo pos-
tua eta ez dute sekula herritik
kanpora ateratzeko bokaziorik
izan. Garmendiaren ustez, «he-
rriko jendeak herriari eskaintzen
dion gauza bat da eta hori oso
aberatsa da». Ekarpen horren ga-
rrantziaz aritu da Aldabe: «Gai-
nerakoan ere beste gauza asko-
tan gabiltza eta auzolanean dabi-
len jende guzti horren dinamika
berari jarraitzen diogu, kasu ho-
netan, gure zeregina jaten ema-
tea da».

Taloak saltzetik ateratzen du-
ten dirua, herriko eragileen arte-
an partitzen dute. Anitz dantza
taldea, futbol taldea edota giza
proba taldea lagundu izan dituz-
te talogileek, «eta aurten lehen
aldiz Korrikako kilometro bat
erosi dugu», esan du lekukoa
eraman zuen Garmendiak. Ira-
bazien beste zati bat taldean egin
beharreko inbertsioetarako era-
biltzen dute. Talo egurrak, plan-
txak edo zartaginak berritzeko. 
Anoetako talogileen taldea,

«ez da talde itxia» eta beraz, haie-
kin aritu nahi dutenentzat beti
egongo da tokia. Inguruan la-
guntzeko prest dagoen jende
asko sumatzen dute, gainera.
Anoetan elkartasun goseak di-
rauen bitartean, etorkizuna
izango dute talogileek.

Igandean, Dantzari Txiki egunean 500 talo baino gehiago saldu zituzten Anoetako talogileek. ATARIA

«Erabiltzen dugun
irina ehotu berria da,
gero horrek zerikusi
handia baitu masa
egiterako orduan»
BAKARNE GARMENDIA
TALOGILEA

«Herriaren babes osoa
daukagu eta jende
ikaragarri pila
hurbiltzen zaigu, oso
eskertuta gaude<»
INES URKOLA
TALOGILEA

«Auzolanean dabilen
jende guzti horren
dinamikari jarraitzen
diogu, gure zeregina
jaten ematea da»
KOLDO ALDABE
TALOGILEA

LANPOSTUAK
• DBH: Jarduera Fisikoaren eta Kirolaren Zientzietako Gradua (IVEF). 
Derrigorrezkoa EGA.
• HH: Haur hezkuntzako goi mailako teknikaria. Derrigorrezkoa EGA.
• Udalekuak: Udalekuetarako begiraleak, Derrigorrezkoa begirale 
titulua.
Curriculumak e-mail bidez bidali behar dira zuzendaria@uzturpe.eus 
helbidera, jasoko diren azken eguna, ekainak 20.

UZTURPE IKASTOLAK PERFIL HAUEK 
BETETZEN DITUZTEN LANGILEAK BEHAR DITU



Kukuak jo du, hasi da festa 
Talogileek pregoia irakurri, txalapartariek festarako deia egin,
Loatzoko musikariek herriko eresargia jo eta umeek danborrari eman 

Anoetako talogile taldeko Ines Urkolak irakurri zuen atzo festei hasiera emateko pregoia. JON MIRANDA

Elizako kanpandorretik jaitsi zuten atzo herriko ikurra den kukua. J.M.Danborradan parte hartu zuten herriko gaztetxoek. J.M.

EIT-a egiteko
epeak azaldu
ditu udalak
ohar bidez   

Erredakzioa Amezketa

Amezketako Udalak etxebizi-
tzen inguruko informazioa ba-
natu du etxeetara. Izan ere, Eus-
ko Jaurlaritzak azken urteetan
araudi bat onartu du Eraikinen
Ikuskaritza Teknikoa (EIT) bul-
tzatzeko helburuarekin. EIT-a
etxebizitza eraikinen egoeraren
azterketa teknikoa da. 

EIT-a egiteko derrigortasuna
eraiki zirenetik 50 urte bete di-
tuzten bizitegi eraikin guztiek
dute, eta baita, adin batekoak
edo bestekoak izanda ere, zahar-
berritzerako, energiaren eragin-
kortasunerako eta irisgarritasu-
nerako laguntza publikoak eska-
tzen dituzten eraikin guztiek. 

EIT-a egiteko eta aurkezteko
epea, eraikinak 50 urte edo
gehiago baditu, 2017ko ekaina-
ren 27tik 2018ko ekainaren 27ra
arte izango da, eta udaletxean
aurkeztu beharko da.

Erretirodunen
Eguna ospatuko
dute igande
honetan  

Erredakzioa Bidania-Goiatz

Erretirodunen Eguna hainbat
ekitaldirekin ospatuko dute
igande honetan Bidania-Goia-
tzen. 12:00etan meza nagusia
izango da eta hori amaitu ondo-
ren herriko dantzariek saioa es-
kainiko dute. Ondoren, 14:00ak
aldera, Kontseju jatetxean baz-
karia egingo dute. Bazkarirako
izen ematea Kontseju jatetxean
bertan egin behar da eta gaur da
horretarako azken eguna.

Langileen
bultzada,
euskal preso
eta iheslarien
aferari
Ireki ekimenaren lehen olatuari
larunbat honetan emango diote
amaiera, Gasteizen; urritik hona
sinadurak biltzen aritu dira 

Rebeka Calvo Tolosa

«ETAk su etena iragarri eta bost
urte baino gehiago pasata euskal
preso eta iheslarien etxeratzera-
ko nolabaiteko blokeoa zegoela»
iritzita, langile mugimenduak
Ireki ekimena abiarazi zuen pasa
den urrian. Sindikatuez harago
doan ekimena da Ireki, eta larun-
bat honetan emango diote
amaiera, ikasturte honetan egin-
dako lanari. «Langileen artean
zegoen kezka bati erantzuteko
ekimen bezala sortu zen Ireki.
Zer egin erabakitzerakoan, behar
bada ez da biderik originalena,
baina sinadura biltze bat egitea
erabaki zen. Milaka sinadura bil-
du ditugu euskal preso eta ihesla-
rien etxeratzea eskatzeko», esan
du ekimeneko kide den Haizea
Mendiak. 
Larunbatean Hego Euskal He-

rrian langileen artean zenbat si-
nadura bildu diren argituko dute

eta baita nora bideratuko dituz-
ten atxikimendu horiek guztiak.
Tolosaldean 2.000 sinadura bil-
du dituzte. Garrantzitsuena,
dena den, sinadura kopurua bai-
no gehiago, ikasturte honetan
egindako lana eta atxikipen kan-
paina bera direla esan du Men-
diak. «Aurrez aurreko lana egin
da eta hori ere oso garrantzitsua
eta positiboa da», esan du.

EKITALDIA GASTEIZEN
Ez da kasualitatea afera honi ir-
tenbidea emateko ekimena lan-
gileen mugimendutik sortu iza-
na, «gai sozialetan ere langileen
ekarpen asko eta garrantzitsuak
egin izan dituzte eta oraingoan
ekarpena egin nahi genuen».
Amaierako ekitaldia Gasteizen
egitea ere ez da kasualitatea.
«Gasteiz langileen mugimendua-
rekin zerikusia duen hiria da eta
amaierako ekitaldia Martxoak 3
plazan egingo da», esan du.

«Langileen
agendan preso
eta iheslarien gaia
kokatu izana oso
positiboa da»

ENEKO BERGARA
IREKIKO KIDEA

Langile mugimenduak euskal
preso eta iheslarien inguruan
kezka bat zuela esan du Eneko
Bergarak (Villabona, 1984). «Lan-
gile mugimendutik ikusi zen eki-
men gutxi egin zirela preso eta
iheslarien etxeratzea lortzeko
helburuz eta zerbait egin behar
zela erabaki genuen», esan du.
«Espetxe eta ziegetako ateak ire-
kitzeko eta iheslarien sorterrira-
tzea bideratzeko, salbuespeneko
trabak gainditzeko eta gatazka-
ren konponbidean bide berriak
irekitzeko garaia da», gaineratu

du. Gasteizeko ekitaldirako es-
kualdetik autobusak antolatu di-
tuztela ere gogoratu du. Izena
emateko zerrendak herriz herri,
ohiko tokietan, jarri dituzte eta
eskualdetik Tolosako Usabal ki-
roldegitik aterako dira 09:30ean.
Nola antolatu zarete eskual-
dean, sinadurak biltzeko?
Tolosaldean 2.000 sinaduratik
gora bildu ditugu lantokiz lanto-
ki. Eskualdeko taldea sortu ge-
nuen eta enpresaz enpresa joan
gara langileei informazioa eman
eta sinadurak bilduz. Sindika-
tuei deialdia egin eta erantzuna
eman zutenen artean informa-
zioa banatu genuen. Pixkana-
pixkana joan gara. 
Ekimenaren bukaerako eki-
taldia Gasteizen egingo du-
zue. 
12:30ean bilduko gara Gasteizen,
Andre Maria Zuriaren plazan.
Bertara bi zutabetan banatuta
iritsiko gara. 11:00etan aterako
dira bi zutabeak Arangiz eta Ota-

zu herrietatik eta 12:30ean elkar-
tuko gara. Denak batera joango
gara Martxoak 3 plazara, leku
aproposa langileen aldarrikape-
na egiteko, bertan egingo da eki-
taldia. 
Manifestazioa eta ekitaldia
izango dira larunbateko arda-
tzak, beraz.
Amaierako ekitaldia 13:00etan
izango da Martxoak 3 plazan, eta
hor iragarriko dira Hego Euskal
Herrian zenbat sinadura bildu
diren. Kopuruaz harago, proze-
sua bera izan da erronka, horrek
txinaurri lan handia eskatu bai-
tu, lantokiz lantoki joan gara, au-
tonomoengana, merkataritza
guneetara... lan asko izan da. Ba-
nan bana bildu dira eta ikastur-
tean lan asko egin da. Langileen
agendatan preso eta iheslarien
gaia kokatu izana oso positiboa
da. Oso harrera ona jaso dugu eta
jendeak badaki badela garaia
afera honi irtenbidea emateko. 
Eta zer egingo duzue bilduta-
ko sinadurekin?
Asmoa da preso eta iheslarien
eskubideen defentsan lan egiten
duten elkarte eta taldeen esku
uztea eta baita sindikatuen esku
ere. Sindikatuen kasuan gaia
modu publikoan agendan sar-
tzea eskatzen diegu eta ikasturte
berriarekin urratsak ematen
hastea da asmoa. Larunbatean
esango dugu sinadurak nora bi-
deratuko diren zehazki. 
Gaia langileen agendatik kan-
po egon dela esan duzue.
Azken urteetan langileen lehen-
tasuna lan baldintzen defentsan
borrokatzea izan da. Borroka so-
zialak baztertu dira nolabait,
egunerokotasuneko erasoei au-
rre egiten nahiko lan izan dugu
eta. Langileen mugimendua
erreferente izan da beti, baita gai
sozialekin ere eta ekarpena egin
nahi genuen. Gure agendan
hainbat gai sozial sartzen ditu-
gun bezala, honi ere lehentasu-
na eman nahi izan diogu orain-
goan. 

R. CALVO



Oria beste ikuspegi batetik

Imanol Garcia Landa Tolosa

Tolosako Udalarekin orain urte-
bete hitzarmena sinatu ondoren,
Zumardia elkarteak martxan ja-
rri du, Oria ibaiaren ondoan, pi-
raguak erabiltzeko gunea. Aurre-
ko astean egin zuten inaugura-
zio ekitaldia. «Garai polita da,
uda datorrela, jendeari espazioa
zabaltzeko eta aukera emateko
Oria ibaiaz beste modu batera
disfrutatzeko», esan du Kike Zin-
kunegi Zumardia elkarteko kide-
ak. «Azpiegiturak ditugu, eta
nahiz eta xumeak izan, nahiko
duinak dira. Horiek aprobetxatu
eta ibaian sartzeko gonbita egin
nahi diogu jendeari». 
Oria ibaiaren ondoan dago gu-

nea, Zumardi Handiaren pare-
an. Jendeak La Selva edota Poto-
txoren baratzea bezala ezagu-
tzen duen lekua da. Bertan
biltegi bat eta bi aldagela jarri di-
tuzte. Espazioa bera ere txukun-
du da, besteak beste, lurrean
egurra jarriz, Santa Maria kaleko
zubiaren zoru zaharra, hain jus-
tu. Piraguak gordetzeko estruk-
turak ere jarri dira. «Nik uste dut
oso txukuna geratu dela», azaldu
du Mertxe Pagola Zumardia el-
karteko kideak.
Auzolanean egon dira dena

atontzen, eta, esaterako, Tolosal-
dea Institutuko ikasleekin elkar-
lanean aritu dira, eta hauek pres-
tatu dituzte piraguak gordetzeko
estrukturak. 
Piraguak erabiltzeko hainbat

modu daude. Batetik, Zumardia
elkarteko bazkide egin daiteke.
Familiako ehun euro ordaintzen
dira urtean, berdin dio zenbat ki-

dekoa izan familia. Norbanako-
ek 50 euro ordaintzen dituzte.
Aurtengorako, orain bazkide egi-
ten direnak kuota erdia ordain-
duko dute. Dagoeneko 28 familia
eta bi pertsona dira bazkide, be-
raz, egun elkartean ehun pertso-
na inguru direla diote. Bazkide
direnek elkarteak antolatzen di-
tuen ikastaroetan %10eko des-
kontua dute. «Bazkideak garran-
tzitsuak dira proiektuari babesa
ematen diotelako», esan du Zin-
kunegik. 
Beste aukera izango da pira-

guak alokatzea. Ordubete erabil-
tzeko bost euro ordainduko dira.
Gunean beti jendea ez dagoenez,
telefonoz edota internetez erre-
serba egiteko aukera izango da.
Piraguak dituztenentzako ere

erabilerarako aukerak izango

dira. Gunean bertan piraguak
gordetzeko leku bat jarri dute. Pi-
ragua bertan gordetzeko bazkide
izan behar da. Bestalde, piragua
edozein erabiltzailerentzat utziz
gero ez da ezer gehiago ordaindu
behar. Piragua norberak baka-
rrik erabiltzeko bada, urtean 25
eurotako kuota ordaindu behar-
ko da.
Erabiltzaile guztiek arau ba-

tzuk bete beharko dituzte, beste-
ak beste, txalekoa janztea edota
haurrak bakarrik ibaira sartzeko
debekua. 

HAINBAT IKASTARO
Zumardia elkartea sortzearen
helburua  natur inguruko kirolak
bultzatzea izan da. Hori dela eta,
dagoeneko hainbat ikastaro an-
tolatu dituzte, eta orain ere abian

da kanpaina. Piraguan eta men-
diko bizikletan zentratuko dira.  
Hain justu, piraguan aste ho-

netan hasi dira haurrentzako
ikastaroak egiten, eta hainbat
txanda egongo dira ekainean ze-
har. Hauek zuzenean elkartea-
ren bitartez antolatu dira. Bestal-
de, uztaileko eta abuztuko aur-
tengo ikastaroak Tolosako
Udako kanpainaren barruan sar-
tu dira, eta izen ematea Usabal
kiroldegiaren bitartez egingo da,
eta hor sartuko dira piragua eta
mendi bizikletako ikastaroak. 
Piragua ikastaroak hastapen

maila ingurukoak izango dira.
Mendi bizikletakoan hastapene-
ko ikastaroak egiteaz gain, gazte-
entzat zein helduentzat enduro
ikastaroak antolatu dituzte.
Horietaz gain, beste ikastaro

Zumardia elkarteak zabaldu du piraguekin Oria ibaian ibiltzeko aukera emango duen
gunea; bazkideek zein ez direnek erabili ahalko dute, eta horretara animatzen dute

‘Ez ditzagun hitzak
bahitu’ gutunari
erantzuna 

J oan zen ekainaren 8an Ma-
rene Irastorzak idatzitako
gutunean adierazten zuen
Landarlanekoei entzun

diela mendizale federatu guz-
tien izenean hitz egiten eta bere
izenean ez hitz egiteko. Gai honi
buruz Landarlanek egindako
adierazpena elkartearen blog-
ean jasota dago eta ondorengoa
dio: «Gipuzkoako Mendi Federa-
zioko batzarrera bertaratu ziren

hogeita zazpi mendi elkarteak
zoriontzen dituela Landarlanek,
aho batez Aralarko pista proiek-
tu guztiak gelditzeko eskakizuna
onartu zutelako».
Bere gutuneko ondorengo gal-

dera honekin itaundua sentitzen
da, zeharka bada ere, Landarlan
elkartea: «Zer eskubide dugun
artzainak orain dela mende bat
bezala bizitzera kondenatzeko?».
Gogorarazi nahi dugu Aralar par-
ke naturala eta Natura 2000 Sa-
rekoa izateagatik derrigorrez
bete beharreko legedia duela eta
Gipuzkoako Foru Aldundiko

Mendietako Zuzendari Orokorra
eta Enirio-Aralarko Mankomu-
nitatea direla legedi hori betea-
razteko eskumena dutenak. Lan-
darlan elkarteak ez du eskudun-
tzarik inor ezertara
kondenatzeko. Pista proiektuen
auzi honetan Landarlanek Arala-
rren natur-ondarearen ustiaketa
ondare horren kontserbazioaren
aurretik jartzea salatu du, hau
da, parke natural baten egin be-
har denaren kontrakoa egitea.
Pista proiektuen kontra egoteak
ez du esan nahi Landarlan artzai-
nen kontra dagoenik, ez horixe!

Elkarte hau artzaintza jasanga-
rriaren alde dago, baina artzain-
tzak etorkizuna izateko ezinbes-
tekoa da, legean jasota bezala, la-
rreei eusten dieten lurzoruak
ondo zaintzea. Gainera argitu be-
harrean gaude, artzainak Arala-
rren ez direla bizi orain ehun urte
bezala, txabolak konpondu zaiz-
kie, eguzki plakak jarri arginda-
rra izateko, ura txaboletara era-
man, pistak egin zaizkie txabole-
tarako bidea motzagoa izateko.
Galdetzen du ere «zer gerta-

tzen den Aralarren Gipuzkoako
beste mendietan bezala pistak ez

egoteko». Esan behar da Arala-
rren aspalditik daudela pistak
eta Landarlanek eskatzen duena
pista berririk ez egitea dela, pisu
handiko arrazoi batengatik, Ara-
larko Natur Baliabideen Antola-
menduko lege-dekretuaren 26.
artikuluak  mendi babeslean lur-
zorua mugitzea debekatzen due-
lako. Gogorarazi nahi dugu beste
behin, Gipuzkoako Fiskaltzak
tramiterako onartuta duela pista
berriaren kontrako salaketa. Zer-
baitegatik izango da.

Edurne Huesa 
Landarlan Ingurumen Elkartea 

GUTUNA

bat ere proposatu dute bizikleta-
rekin zerikusia duena eta hel-
duei zuzendutakoa. «Bizikletan
inoiz ibili ez diren edo ibiltzen
zena baina aspaldi utzita duten
horientzako, ikastaro bat antola-
tu da, berriro konfiantza izateko
bizikleta gainean, bai errepidean
eta bai bidegorrian ibiltzeko»,
esan du Zinkunegik.
Beste proposamen bat ikasta-

roak nahieran egitea izango da.
Hau da, talde batek eskatu deza-
ke piraguako ikastaro bat egin
nahi duela, eta beraiekin ordute-
gia zehaztu horretarako. 
Ekainean zehar beste ate ire-

kien egun bat antolatzeko asmoa
dute. «Gure asmoetako bat izan
da Oria ibaira gerturatzea», esan
du Zinkunegik. «Denok ezagutu
dugu paper fabriken garaian zer
zen Oria ibaia, eta orain denare-
kin zerikusi gutxi du. Jende gu-
txik izan du aukera uretan sar-
tzeko piragua batekin eta Tolosa
beste ikuspegi batetik ikusteko.
Gune berri honekin edozeinek
horretaz gozatzeko aukera du». 
Ibaia azpitik ikustea «ezberdi-

na» dela dio Pagolak. «Guk beti
ikusi izan dugu goitik, baina be-
hetik oso polita da. Piraguan ibil-
tzen denean jendeak esaten du
oso polita dela, eta zenbat gauza
dauden goitik ikusten ez dire-
nak».
Jende heldua animatu nahi

dute Oria ibaian sartzera. «Alda-
tu behar dugu txipa», esan du Pa-
golak. «Pentsatu ohi da oraindik
ibaia zikina dagoela. Jendeak
txipa aldatzen badu eta proba-
tzen badu, seguru gehiago ani-
matuko dela». Zinkunegik ere
animatu du jendea parte hartze-
ra: «Gunea martxan dago, irekita
dago, eta jendearen ekarpenare-
kin aberasten joango da». Harre-
manetan jarri nahi duenak
www.zumardia.eus helbidean
sartu edota 688 72 62 13 zenbaki-
ra deitu dezake. 

Aurreko astean inauguratu zuten Zumardia elkartearen piraguen gunea. I.G.L.



Kulunkek luzaroan
jarrai dezaten
Joan den ostiralean ekin zion, Udaberri dantza taldeak, 60.
urteurrena ospatzeari, ‘Aulkien kulunka’ren estreinaldian;
bihar emanaldi berezia izango dute, sanjoanei ekiteko

Erredakzioa Tolosa

Duela urte eta erdi ekindako bi-
dea joan den ostiralean iritsi zen
helmugara, Topic zentroko are-
toan. Udaberri dantza taldeak
Aulkien kulunka dokumentala
estreinatu zuen, taldea sortu eta
elikatu duten sei belaunaldieta-
ko kideen bizipenak bilduz, eta
aretoa sentimendu-poltsa bila-
katu zen.
Astebete lehenago iragarri be-

zala, 43 elkarrizketa egin dituzte,
guztira, dokumentala osatzeko.
Asko dira, ordea, ikus-entzunez-
koan txertatu gabe geratu diren
testigantza eta aipuak. Horrega-
tik, taldeak www.udaberri.eus
webgunearen bitartez zabaldu-
ko ditu, laster, azken urte eta er-
dian egindako 43 elkarrizketen
laburpenak, pilula moduan.
Ondare ukiezin bat bildu eta

gordetzeko asmoz abiarazitakoa
urteurreneko proiektu indar-
tsuenetako bat bilakatu zaio tal-
deari, eta aretoa ia bete zuten es-
treinaldian. Ondoren, egun ga-
rrantzitsuetan egin ohi den
moduan, mokadutxo bat janez
ospatu zuten taldearen urteurre-
na, belaunaldi arteko trukea gor-
puztuz.
Orain, taldearen Youtubeko

kanalean ikusgai da dokumenta-
la. 

ASPALDIKO OHITURAK,
‘GOGOAN’
Urte hasieran esan bezala, ekai-
na indartsu dator Udaberriko ki-
deentzat eta, joan den ostiralean
dokumentala aurkeztu baldin
bazuten, biharkoa ere ostiral be-
rezia izango da taldearentzat.

Gogoan emanaldia eskainiko
dute, San Joan jaien barruan,

Euskal Herria plazan. Izenburu
hori aukeratu dute, duela zen-
bait urte sanjoanek hartzen zu-
ten emanaldi parte hartzaile
hura gogoan dutelako. Euskal
Herria plazan izaten zen orduan
ere, eta Tolosako hainbat eragi-
lek nahiz ikuslek bat egiten zu-
ten sanjoanak ospatzeko. 
Hori horrela, urteurrena hi-

tzordu bikaina iruditu zaio Uda-
berriri, belaunaldi berriek ere
emanaldi hori prestatu, eta he-
rriari oroitzapenak berriro bizi-
tzeko aukera eskaintzeko. 
Horretarako, Tolosako Musika

Bandarekin eta Tolosako Erral-
doi eta Buruhandien Konpartsa-
rekin elkarlanean aritu da dan-
tza taldea, euskal doinu, dantza
eta jantziak lapiko berean sartuz.
Bihar izango da emaitza ikuste-
ko aukera, 22:30etik aurrera,
Euskal Herria plazan.

Abaltzisketa.Silo bolako plastiko
bilketa egingo da.
Anoeta.10:30-13:30. Ume eta gaz-
tetxoentzako jolas parkea plazan,
eta apar festa (euria egiten ez badu).
17:00. Bidaia bizitzen zirku ikuskizu-
na plazan, haurrentzat, Zirkun Zirko
konpainia. 18:00. Txokolate jatea
plazan, Osinzulo Jolastoki Elkarteak
antolaturik. 19:00. Buruhandi eta
erraldoien kalejira herriko txistula-
riekin. 21.00. Saiheski jatea plazan,
Anoetako eragileek antolaturik.
Txartelak salgai herriko taberna
guztietan. 22:30.La Jodedera musi-
ka taldea plazan. Egun honetan ba-
rraken prezioa merkeagoa izango
da.
Alkiza. Hegaztiak behatzen ikaste-
ko tailerra izango da larunbatean, eta
azalpenaren ondoren, Gautxoriaren
mendi buelta egingo dute. Udale-
txean eman beharko da izena, 943
69 02 35 telefono zenbakian. Plaza
mugatuak izango dira.
Bidania-Goiatz.Erretirodunen
Eguna izango da igandean, eta Kon-
tseju jatetxean bazkaldu nahi dute-
nek izena emateko azken eguna
dute gaurkoa, jatetxean bertan.
Ikaztegieta.Bi ikastaro antolatu dira
Kz gunean: Internet basikoa eta Go-
ogle aplikazioak. Apuntatzeko uda-
letxera deitu beharko da ekainak
26a baino lehen.
Tolosa.La alta sociedadfilma, jato-
rrizko bertsioan, zine forumean
19:30ean eta 22:00etan, Leidor an-
tzokian.
Ibarra. Ibarrako Kultur etxean era-
kustaldi berezi bat inauguratuko da,
19:00etan. Ikasturtean zehar Ibarra-
ko Udalak antolatutako ikastaroen
emaitza izango da ikusgai jarriko du-
tena.
Tolosa.Oargi mendi taldeak, ekaina-
ren 23, 24 eta 25rako irteera antola-
tu du Gabas ingurura. Tolosatik ko-
txez aterako dira, eta Gabas  CAF
aterpetxean egingo dute lo. Izena
emateko 688698642 telefonoan
edo info@oargi.org,azken eguna
ekainak 19 astelehena, 20:30ak
arte. Izena ematerakoan 20 euro
aurreratu behar dira ondorengo
kontuan: Euskadiko kutxako
3035 0028 11 0281141038.

ATARIA IRRATIA
10:00-11:00. Hamaiketakoa.
Alegialdeko albisteak.
11:00-13:00. Pasahitza.Anoetako
plazatik festen berri.. Olatz Godoie-
kin Kale Kantoitik.
13:00. Erakutsiz ikasi. Uzturpe
ikastolako ikasleen saioa.
13:00. Entzuteko jaioak.
17:00-20:00. Goizeko saioek 
utzitako onena. 
20:00. Erakutsiz ikasi. Uzturpe
ikastolako ikasleen saioa.
21:00. Ataria iluna.

28 KANALA
12:30. EKT. Euskal Kulturgintzaren
Transmisioa.
13:30.Gaurkoan Tolosaldetik.
17:30.Gaurkoan Tolosaldetik.
21:30.Gaurkoan Tolosaldetik.
22:00. Ikusi Irratia. Unai Mendizabal.
23:30.Gaurkoan Tolosaldetik .

FARMAZIAK

Gaur

IBARRA.Egunekoa.Lejeune, L. 
Euskal Herria kalea, 24. 
Telefonoa: 943 67 32 74.
TOLOSA.Gauekoa.Morant, R. 
Zabalarreta lorategiak, 1. 
Telefonoa: 943 67 38 49.

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.

EGURALDIA

GAUR

BIHAR

20º / 15º

23º / 13º

Gaur.Anoetako herriko plaza-
tik zuzen-zuzenean: herriko
festen berri emango da herriko
protagonista ezberdinak elka-
rrizketatuz. 

